Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkezturiko mozioa, zeinaren bidez Nafarroako Gobernua premiatzen baita azterlan bat egin dezan ikastetxe publikoetako zuzendarien hautespenari buruz.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko irailaren 1ean

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan ezarritakoaren babesean, honako mozio hau aurkeztu du, Osoko Bilkuran eztabaidatzeko eta onesteko. Mozioaren bidez, Nafarroako Gobernua premiatzen da azterlan bat egin dezan ikastetxe publikoetako zuzendarien hautaketari buruz.

LOMCE-Hezkuntza Kalitatea Hobetzeko Lege Organikoak arautzen ditu ikastetxe publikoetako arduradunen eginkizunak; besteak beste, zuzendaritza pedagogikoa egitea, hezkuntza-berrikuntza sustatzea eta ikastetxeen heziketa-proiektuaren helburuak lortzeko planak bultzatzea.

Hezkuntzako kontseilariaren abenduaren 2ko 202/2010 Foru Aginduaren bidez egiten da Nafarroako ikastetxe publikoetako zuzendariak hautatu, ebaluatu eta haien izendapena berritzeko prozesua.

Nafarroako Gobernuak urtero izendatzen ditu ikastetxe publikoetako zuzendaritza-karguak. Gertatzen dena da ikasturte guztietan portzentaje handi bat dagoela (batzuetan, % 50etik goitikoa) zeinetan hautaketa ez den egiten irakasleek beraiek edo hezkuntza erkidegoak eskatuta; aitzitik, hautagairik ez dagoenez, Hezkuntza Departamentuak berak izendatu behar izaten ditu zuzenean.

Ikastetxe publikoetako ardura-postuak betetzeko hautagairik ez egotea arazo bat da, azken urteotan errepikatzen ari dena eta Nafarroatik kanpo ere gertatu ohi dena.

Pertsona horiek bere gain hartu beharreko eginkizunen garrantzia kontuan hartuta (zuzendaritza, zuzendariordetza, ikasketaburutza eta idazkaritza), egungo egoeraren gaineko azterlan sakona egin beharra dago, horien bidez lortu ahal izateko egoera hori etorkizunari begira arindu edo zuzendu ahal izateko proposamenak.

Horrenbestez, Nafarroako Parlamentuak Nafarroako Gobernua premiatzen du:

Ikastetxe publikoetako ardura-postuen hautaketari buruzko azterlan bat egin dezan; zehazki, zuzendariarena.

Azterlan horrek zenbait neurri jorratuko ditu; besteak beste, postu horietan modu boluntarioan aritu nahi duten funtzionarioen kopurua areagotzeko neurriak.

Iruñean, 2014ko abuztuaren 21ean

Foru parlamentaria: Amaya Zarranz Errea

